
				এই পাতাটির মুদ্রণ সংশোধন করা প্রয়োজন। 
(#8 *. o
নানা অস্ত্র বর্মণ করেন দশরথ । ছাইল অমরাবতী পলনের পথ |
সম্বরের সেনাগণ সমরে প্রখর । ভূপতির সেনা বিন্ধি করিল জর্জর । লক্ষ লক্ষ বাণ পুরে সম্বরের সেনা । পড়িলেক স্বৰ্গপুরী ছাইয়া ঝঞ্চনা। পড়িল গন্ধৰ্ব্ব অস্ত্র ভূপতির মনে । এমন অস্ত্রের শিক্ষা নাহি ত্রিভুবনে ৷ এক বাণে প্রসবে গন্ধৰ্ব্ব তিনকোটি । আপনাআপনা রিপু করে কাটাকাটি। আপনাআপনি করে বাণ বরিষণ ।
এক বাণে পড়িল যতেক সেনাগণ ৷ সম্বরের সেনা দেয় রক্তেতে সাতার ।
নাহি ত্ৰাহি করি সালে করে হাহাকার | পড়িল সকল সেনা দৈত্য একেশ্বর । দশরথ-বাণে সেনা পড়িল বিস্তর। দুই জন বাণবৃষ্টি করে ঝ"াকে ঝণকে । উভয়ের বাণেতে অমরাবতী ঢাকে ৷ হইল অমরাল ঠী বাণে অন্ধকার । দৈত্যের বাণেতে রাজা না দেখে নিস্তার। দেখিতে না পায় দৈত্য থাকে কোনখানে । শব্দভেদী দশরথ শব্দ শুনি হানে। কালপ্রাপ্ত দানবের নিকট মরণ। দূরে থাকি দশরথে করিছে তর্জন। সম্বরের শব্দ রাজা পেয়ে পূরে বাণ। ছুটিল রাজার বাণ অগ্নির সমান। এড়িলেক বাণ রাজা শুনে তার কথা । কাটে রাজা দশরথ সম্বরের মাথা । নর হৈয়া মারিলেন অসুব সম্বর। দেব সহ সুখে রাজ্য পালে পুরন্দর।
[ আদিকাণ্ড
ইন্দ্র বলে, দশরথ রক্ষা কৈলে মোরে । বর মাগ দিব, যাহা প্রার্থনা অন্তরে | দশরথ বলে, ইন্দ্র, দেহ এই বর। যেন মুনি-হত্যা নাহি থাকে মমোপর। শুনিয়া রাজার কথা ইন্দ্রদেব হাসে । সে পাপ তোমাতে নাই, যাও তুমি দেশে ৷ অন্ধক মুনির কথা অপূৰ্ব্ব কাহিনী। ব্ৰাহ্মণ তাহার পিতা শূদ্রাণী জননী। এতেক শুনিয়া দশরথ আইল দেশে । আদিকাণ্ড গাইল পণ্ডিত কত্তিবাসে ||
দশরথের অঙ্গ-ক্ষত আরোগ্য করায় কৈকেয়ীর
প্রথম বর লাত ।
পাত্ৰ-মিত্ৰগণে রাজা দিলেন মেলানি (২) । অন্তঃপুরে দশরথ চলিল অমনি। সবার অধিক ভালবাসে কৈকেয়ীরে । সেই হেতু আগে গেল কৈকেয়ীর ঘরে। অস্ত্রসঞ্জীবনী (৩) বিদ্যা জানেন কৈকেয়ী । দেখিল রাজার অঙ্গ অস্ত্ৰক্ষতময়ী | মন্ত্ৰ পড়ি জল দিল ভূপতির গায়। জ্বালা ব্যথা গেল দূরে, শরীর জুড়ায়। মৃতদেহে যেন পুনঃ পাইল জীবন। সুস্থ হৈয়া দশরথ বলেন তখন | হে কৈকেয়ি, প্রাণরক্ষা করিলা আমার । তোমার সমান প্রিয়ে কেহ নাহি আর ॥ লর মাগি লহ যেবা অভীষ্ট তোমার। কোন ধন ভাণ্ডারেতে নাহিক আমার । এত যদি বলিলেন রাজা দশরথ । কৈকেয়ী কু’জীকে কহে বাক্য অভিমত।

